
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2008 ԹՎԱԿԱՆԻ ՀՈՒՆԻՍԻ 26-Ի N 671-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	1. ՀՀ վարչապետի աշխատակզմի տեսչական մարմինների աշխատանքների համակարգման գրասենյակ
	02.11.2022թ.

	
	№ /48.56/35621-2022


	Ի պատասխան Ձեր 2022 թվականի հոկտեմբերի 24-ի N 01/17356-2022 գրության՝ քննության առնելով «Հայաստանի Հանրապետության կառավարության 2008 թվականի հունիսի 26-ի N 671-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
1. Նախագծի  հավելվածի 2-րդ կետում նշվում է, որ «Հայաստանի Հանրապետության տարածքում կարանտինային, հատուկ վտանգավոր և պարտադիր ծանուցման ենթակա վարակիչ հիվանդությունների ախտորոշման դեպքում կարող է սահմանվել կարանտին», մինչդեռ Նախագծով կանոնակարգված չեն այն դեպքերը, երբ կարանտինի սահմանումը պարտադիր է, իսկ որ դեպքերում՝ ոչ: 
Հաշվի առնելով վերոգրյալը՝ իրավական որոշակիությունն ապահովելու և հնարավոր կամայականությունները բացառելու նպատակով առաջարկում եմ կամ Նախագծից հանել «կարող է» բառը, կամ հստակ սահմանել այն դեպքերը և հիմքերը, երբ կարանտինային, հատուկ վտանգավոր և պարտադիր ծանուցման ենթակա վարակիչ հիվանդությունների ախտորոշման և արձանագրման դեպքում կարանտին կարող է չսահմանվել: 
	Ընդունվել է

	2. Նախագծի  հավելվածի 5-րդ և 6-րդ կետերի տրամաբանությունից բխում է, որ կարանտին սահմանվում է  հիվանդության ախտորոշումից 12 ժամվա ընթացքում, ուստի առաջարկում եմ հստակեցնել արդյո՞ք այդ ժամերի ընթացքում լիազոր մարմնի կողմից իրականացվելու են սահմանափակող միջոցառումներ վարակը կանխելու ուղղությամբ, թե՝ ոչ և եթե այո, ապա ինչպիսի միջոցառումներ են իրականացվելու: 
	Չի ընդունվել
Կենդանիների կարանտինային, հատուկ վտանգավոր և պարտադիր ծանուցման ենթակա վարակիչ հիվանդությունների բռնկման դեպքում իրականացվող գործողությունները ամրագրված են «Անասնաբուժության մասին» ՀՀ օրենքի 31-րդ հոդվածում (այսուհետ՝ հոդված), մասնավորապես, հոդվածի 2-րդ մասով սահմանված է, որ Հիվանդության նախնական ախտորոշումը կատարում է անասնաբուժական ծառայությունը, որը հիվանդության ախտորոշումը հաստատելու կամ հերքելու նպատակով կատարում է նմուշառում և ախտաբանական նյութի նմուշները ներկայացնում անասնաբուժական ազգային ռեֆերենս լաբորատորիա և իրականացնում է համապատասխան կանխարգելիչ միջոցառումներ: Կանխարգելիչ միջոցառումների ցանկը պայմանավորված է տվյալ հիվանդության համաճարակային առանձնահատկություններով (հարուցչի առանձնահատկություններ, փոխանցման ուղիներ, ընկալունակ կենդանիներ և այլ), կենդանիների պահման ձևով, տնտեսության աշխարհագրական դիրքով և մի շարք այլ գործոններով

	3. Նախագծի հավելվածի 8-րդ և 9-րդ կետերն անհրաժեշտ է համապատասխանեցնել «Անասնաբուժության մասին» օրենքի 31-րդ հոդվածի  5-րդ մասի 1-ին կետի պահանջներին, մասնավորապես՝ Նախագծի հավելվածի 8-րդ և 9-րդ կետերում նշվում է, որ  կարանտինային միջոցառումների կազմակերպումը, ղեկավարումը և համադասումն իրականացվում է հանրապետական, մարզային և համայնքային անասնահակահամաճարակային հանձնաժողովների կողմից, որոնց կազմը  և աշխատակարգը համապատասխանաբար հաստատում են Հայաստանի Հանրապետության կառավարությունն և համապատասխան տարածքային կառավարման մարմինները, մինչդեռ «Անասնաբուժության մասին» օրենքի 31-րդ հոդվածի  5-րդ մասի 1-ին կետի համաձայն՝ եթե անասնահամաճարակն ընդգրկել է երեք և ավելի մարզեր, հատուկ վտանգավոր և կարանտինային հիվանդությունների կանխարգելման, վերահսկման և ոչնչացման միջոցառումների կազմակերպման, համակարգման, իրականացման և ֆինանսավորման նպատակներով վարչապետի որոշմամբ ստեղծվում է Կենտրոնական անասնահամաճարակային միջգերատեսչական խորհուրդ, և սահմանվում են անհրաժեշտ գործողություններ, որոնք ղեկավարում է վարչապետը կամ փոխվարչապետը: Խորհրդի կազմն ընդգրկում է ներկայացուցիչներ լիազոր մարմնից, գյուղատնտեսության, առողջապահության, արդարադատության, պաշտպանության, ֆինանսների, տրանսպորտի և կապի, շրջակա միջավայրի պահպանության բնագավառներում պետական կառավարումն իրականացնող լիազոր մարմիններից: Մարզերում ստեղծվում են տարածքային անասնահամաճարակային մշտական գործող հանձնաժողովներ, որոնց կազմը և լիազորությունները հաստատում է մարզպետը:
	Ընդունվել է 


	4. [bookmark: _Hlk119578163]Նախագծի հավելվածի 13-րդ կետի 1-ին ենթակետում առաջարկում եմ «համարը» բառից հետո լրացնել «տարին, ամիսը, ամսաթիվը և ընդունող մարմնի անվանումը» բառերով:
	Ընդունվել է 


	5. Միաժամանակ առաջարկում եմ Նախագծով կանոնակարգել կարանտինի սահմանման և երկարաձգման հստակ ժամկետներ, ինչպես նաև սահմանել, թե ո՞ւմ առաջարկությամբ են երկարաձգվելու այդ ժամկետները և ե՞րբ պետք է ներկայացվի ժամկետները երկարաձգելու վերաբերյալ առաջարկությունը:
	Մասամբ է ընդունվել
Կարանտին սահմանելու ժամկետների ամրագրումը նպատակահարմար չէ, քանի որ ժամկետները յուրաքանչյուր դեպքի համար կարող են տարբերվել՝ պայամանվորված մի շարք գործոններով. հիվանդության համաճարակային առանձնահատկություններ, տարածքի աշխարհագրական դիրք, կենդանիների պահվածք և այլ

	[bookmark: _Hlk121818071][bookmark: _Hlk115881571]2. ՀՀ սննդամթերքի անվտանգության տեսչական մարմին
	28.10.2022թ.

	
	№  01/06.1/11737-2022

	«Հայաստանի Հանրապետության կառավարության 2008 թվականի հունիսի 26-ի N 671-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ներկայացնում ենք հետևյալ առաջարկությունները.
1. Նախագծի հավելվածի 2-րդ կետում (կարող է սահմանվել) բառերը փոխարինել «Հայաստանի Հանրապետության սննդամթերքի անվտանգության տեսչական մարմնի (այսուհետ՝ Լիազոր մարմին) առաջարկությամբ սահմանվում է» բառերով՝ հիմք ընդունելով «Անասնաբուժության մասին» օրենքի 31-րդ հոդվածի 3-րդ մասը.
	Ընդունվել է 


	2. Նախագծի հավելվածի 3-րդ կետում «Հայաստանի Հանրապետության սննդամթերքի անվտանգության տեսչական մարմնի (այսուհետ՝ Լիազոր մարմին)» բառերը փոխարինել «Լիազոր մարմնի» բառերով.
	Չի ընդունվել
Նախագծի հավելվածի 3-րդ կետում «Հայաստանի Հանրապետության սննդամթերքի անվտանգության տեսչական մարմնի» բառերը կիրառվում են առաջին անգամ, հետևաբար նպատակահարմար է Նախագծի ամբողջ տեքստում  օգտագործել «Լիազոր մարմին» բառերը   

	3. հիմք ընդունելով «Անասնաբուժության մասին» օրենքի 31-րդ հոդվածի 5-րդ մասի 1-ին կետը՝ Նախագծի հավելվածի 9-րդ կետն անհրաժեշտ է խմբագրել և շարադրել հետևյալ բովանդակությամբ
«9. Կենտրոնական անասնահամաճարակային միջգերատեսչական կազմը և լիազորությունները  օրենքին համապատասխան հաստատում է Հայաստանի Հանրապետության կառավարությունը, մարզային անասնահակահամաճարակային հանձնաժողովների կազմը և լիազորությունները` մարզպետը:»։
	Ընդունվել է


	3. ՀՀ  ֆինանսների նախարարություն
	07.11.2022թ.

	
	№ 01/11-1/18721-2022

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2008 թվականի հունիսի 26-ի N 671-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծի 1-ին կետի 2-րդ ենթակետով նոր խմբագրությամբ շարադրվող կարգի (այսուհետ՝ Կարգ) 15-րդ կետի համաձայն՝ կարանտինային միջոցառումների իրականացման շրջանակներում սույն կարգով նախատեսված մարմինների կողմից հաստատված իրավական ակտերի գործողությունները (անգործությունը) կարող են բողոքարկվել՝ օրենսդրությամբ սահմանված կարգով, իսկ 16-րդ կետով նախատեսված է, որ 15-րդ կետով նախատեսված բողոքարկումը չի կասեցնում համապատասխան ակտի կատարումը: Այս կապակցությամբ անհրաժեշտ է նկատի ունենալ «Վարչարարության հիմունքների ու վարչական վարույթի մասին» օրենքի 74-րդ հոդվածի 1-ին մասը, որի համաձայն՝ վարչական բողոք բերելը կասեցնում է բողոքարկվող վարչական ակտի կատարումը, բացառությամբ սույն մասով սահմանված դեպքերի: Բացի այդ ՀՀ վարչական դատավարության օրենսգրքի 83-րդ հոդվածի 1-ին մասի համաձայն՝ վիճարկման հայցի վարույթ ընդունելը կասեցնում է վիճարկվող վարչական ակտի կատարումը մինչև այդ գործով գործն ըստ էության լուծող դատական ակտի օրինական ուժի մեջ մտնելը, բացառությամբ նույն մասով սահմանված դեպքերի:
Հաշվի առնելով վերոգրյալը՝ անհրաժեշտ է Կարգի 16-րդ կետի բովանդակությունը խմբագրել՝ համապատասխանեցնելով վերը նշված դրույթներին կամ առհասարակ հանել՝ որպես ավելորդ դրույթ:
	Ընդունվել է

	4. ՀՀ  առողջապահության նախարարություն
	01.12.2022թ.

	
	№ ԱԱ/04/28562-2022

	Ի պատասխան 2022 թվականի նոյեմբերի 24-ի թիվ 01/19001-2022 գրության՝ «Հայաստանի Հանրապետության կառավարության 2008 թվականի հունիսի 26-ի N 671-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ներկայացնում եմ հետևյալ առաջարկություններն ու դիտողությունները:
1. Նախագծի 2-րդ կետում անհրաժեշտ է հղում կատարել ՀՀ կառավարության որոշմանը, որով սահմանված է կարանտինային, հատուկ վտանգավոր և պարտադիր ծանուցման ենթակա վարակիչ հիվանդությունների ցանկը:

	Ընդունվել է 


	2. Նախագծում ներառել այն պահանջը, որ լիազոր մարմինը հիվանդության կարանտին սահմանելու մասին առաջարկության դեպքում անհապաղ տեղեկացնում է նաև Հայաստանի Հանրապետության առողջապահության բնագավառի պետական կառավարման լիազոր մարմնին կամ բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող պետական կազմակերպությանը: Միաժամանակ անհրաժեշտ է փոփոխել նաև 2008 թվականի դեկտեմբերի 11-ի թիվ 1477-Ն Կառավարության որոշման 10 և 10.1 կետերը:
	Ընդունվել է


	3. [bookmark: _Hlk124870959]Նախագծի 5-րդ և 6-րդ կետերի ժամկետները չեն համապատասխանում  2008 թվականի դեկտեմբերի 11-ի թիվ 1477-Ն Կառավարության որոշման 9-րդ կետի ժամկետին, անհրաժեշտ է համապատասխանեցնել:
	Ընդունվել է


	4. Առաջարկում եմ նաև նախագծի 13-րդ կետի 2-րդ ենթակետում հղում տալ օրենսդրությանը, իսկ 4-րդ ենթակետում հստակեցնել, թե ի՞նչ նմուշներ են ենթարկում լաբորատոր փորձաքննության:
	Ընդունվել է 


	5. ՀՀ  տարածքային կառավարման և ենթակառուցվածքների նախարարություն
	23.12.2022թ.

	
	№ ԳՍ/15.2/33051-2022

	Հայտնում ենք, որ «Հայաստանի Հանրապետության կառավարության 2008 թվականի հունիսի 26-ի N 671-Ն որոշման մեջ փոփոխություններ կատարելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ առաջարկում ենք հետևյալը․
Նախագծի հավելվածի 3-րդ կետի 2-րդ ենթակետում հստակեցնել «Վարչատարածքային միավորը կամ դրա առանձին տարածքային միավորները կարանտինային գոտում ներառելու դեպքում» արտահայտությունը, քանի որ նման ձևակերպումը տարընթերցումների պատճառ կհանդիսանա:
	Ընդունվել է 


	6. ՀՀ  արդարադատության նախարարություն
	30.12.2022թ.

	
	№ 01/27.0.01/59115-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
[bookmark: _Hlk77690147]«Հայաստանի Հանրապետության կառավարության 2008 թվականի հունիսի 26-ի N 671-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. «Հայաստանի Հանրապետության կառավարության 2008 թվականի հունիսի 26-ի N 671-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները: Նույն դիտողությունը վերաբերում է նաև Նախագծի 1-ին կետի 2-րդ ենթակետով նոր խմբագրությամբ շարադրվող հավելվածի (այսուհետ՝ Հավելված) 4-րդ կետի 3-րդ ենթակետին և 11-րդ կետին:
	Ընդունվել է

	2. Հաշվի առնելով այն հանգամանքը, որ «Անասնաբուժության մասին» օրենքի 6-րդ հոդվածի 1-ին մասի 26-րդ կետի համաձայն՝ Կառավարությունը սահմանում է գյուղատնտեսական կենդանիների կարանտինի սահմանման և չեղյալ հայտարարման կարգը՝ գտնում ենք, որ Նախագծում անհրաժեշտ է լրացնել կարգավորում, որով կնախատեսվի Հայաստանի Հանրապետության կառավարության 2008 թվականի հունիսի 26-ի N 671-Ն որոշման վերնագրում «ՀԱՍՏԱՏԵԼՈՒ» բառը փոխարինել «ՍԱՀՄԱՆԵԼՈՒ», իսկ 1-ին կետում «Հաստատել» բառը՝ «Սահմանել» բառով:
	Ընդունվել է

	3. Նախագծի 2-րդ կետում «հրապարակման օրվան հաջորդող օրը» բառերն անհրաժեշտ է փոխարինել «հրապարակմանը հաջորդող օրվանից» բառերով՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթները:
	Ընդունվել է

	4. Հավելվածի 2-րդ կետում «ապրիլի 3-ի» բառերն անհրաժեշտ է փոխարինել «օգոստոսի 3-ի» բառերով՝ համապատասխանեցնելով Հայաստանի Հանրապետության կառավարության 2006 թվականի օգոստոսի 3-ի «Կենդանիների կարանտինային, հատուկ վտանգավոր և պարտադիր ծանուցման ենթակա հիվանդությունների ցանկը հաստատելու մասին» N 1081-Ն որոշման ընդունման ամսին և ամսաթվին:
	Ընդունվել է

	5. Հավելվածի 8-րդ և 9-րդ կետերում «տարածքային անասնահամաճարակային» բառերից հետո անհրաժեշտ է լրացնել «մշտական գործող» բառերը՝ նկատի ունենալով «Անասնաբուժության մասին» օրենքի 31-րդ հոդվածի 5-րդ մասի 1-ին կետի դրույթները:
	Ընդունվել է

	6. Հավելվածի 18-րդ կետի համաձայն՝ Կարանտինը երկարաձգելու և չեղյալ հայտարարելու մասին որոշումները ընդունվում են եզրակացությունը ներկայացնելուց հետո՝ 12 ժամվա ընթացքում: 
	«Անասնաբուժության մասին» օրենքի 31-րդ հոդվածի 5-րդ մասի 3-րդ կետի համաձայն՝ կարանտինային գոտիում իրականացվում են լրացուցիչ միջոցառումներ՝ կարանտինի ժամկետի երկարաձգում, համայնքների ու մարզերի տարածքում տրանսպորտային միջոցների երթուղիների արգելք, տրանսպորտի երթուղիների փոփոխություն իրականացնելու առաջարկություններով տարածքային կառավարման մարմինը դիմում է այլ մարմիններին` ներգրավելով ոստիկանության, ազգային անվտանգության և այլ ուժեր ու միջոցներ: Համապատասխան միջոցառման մասին որոշումը կայացվում է 24 ժամվա ընթացքում:
	Հաշվի առնելով վերոգրյալը՝ գտնում ենք, որ Հավելվածի 18-րդ կետով նախատեսված ժամկետն անհրաժեշտ է «կարանտինը երկարաձգելու» մասով խմբագրել՝ համապատասխանեցնելով «Անասնաբուժության մասին» օրենքի դրույթներին:
	Ընդունվել է

	7. Հավելվածի 19-րդ կետում «մարմինների կողմից հաստատված որոշումները» բառերն առաջարկում ենք փոխարինել «մարմինների ընդունած որոշումները» բառերով:
	Ընդունվել է

	[bookmark: _Hlk126728664]7. ՀՀ վարչապետի աշխատակազմ

	№ 02/16.20/4194-2023

	ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2008 թվականի հունիսի 26-ի N 671-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ

     Նախագծի 1-ին կետի 4-րդ ենթակետով խմբագրվող ՀՀ կառավարության 2008 թվականի հունիսի 26-ի N 671-Ն որոշման  հավելվածի 3-րդ կետի համաձայն՝ կարանտին սահմանելու որոշումը ընդունում են ՀՀ կառավարությունը կամ տարածքային կառավարման մարմինը՝ Սննդամթերքի անվտանգության տեսչական մարմնի առաջարկությամբ, սակայն նախագծից պարզ չէ, թե տեսչական մարմինը օրենքով իրեն վերապահված որ լիազորության շրջանակներում է ներկայացնում նման առաջարկություն։
	Ընդունվել է


	ՀՀ վարչապետի աշխատակզմի տեսչական մարմինների աշխատանքների համակարգման գրասենյակ

ԵԶՐԱԿԱՑՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒՆԻՍԻ 26-Ի N 671-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
Հայաստանի Հանրապետության կառավարության 2008 թվականի հունիսի 26-ի N 671-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
Նախագծի հավելվածի 13-րդ կետի «ոլորտին վերաբերելի իրավական ակտեր» բառերն առաջարկում եմ փոխարինել «Հայաստանի Հանրապետության օրենսդրության» բառերով:
	Ընդունվել է


	Նախագծի  հավելվածի 16-րդ կետի 4-րդ ենթակետն ունի հստակեցման կարիք, քանի որ պարզ չէ ի՞նչ է իրենից ներկայացնում ախտահանության որակը և ի՞նչ ընթացակարգով և ո՞ւմ կողմից է իրականացվում ախտահանության որակի նկատմամբ հսկողությունն ու արդյունքների արձանագրումը:
	Ընդունվել է




